Fornøgde kunstnarar og arrangørar

Det har vore liv og røre i, og rundt Otto-huset dei ti siste dagane der Alessandro Stenico og Kjell Pahr-Iversen har vist fram sine siste kunstverk.

- Me er svært godt fornøgde med salsutstillinga, seier medlem, både i Finnøy Kunstlag og stiftelsen Otto-huset, Geir Landa.

Mellom 600 og 700 menneske har vore innom og sett utstillinga, og fleire av dei har også fått seg nokre nye kunstverk i heimen.

- Eg trur at både Pahr-Iversen og Stenico var svært fornøgde med besøket og salet. Pahr-Iversen hadde ikkje mange bileta igjen når utstillinga var over, legg Geir Landa til.

Mange utanfrå

Av dei om lag 700 personane som besøkte utstillinga, var der mange som kom utanfrå.

- Det kom til og med nokon padlande for å få med seg kunstverka, seier Geir imponert. Også barnehagar har vore på besøk, medan det blei litt for tidlig for skulane å stikka innom.

I løpet av dei ti dagane utstillinga har vart, har stiftelsen Otto-huset fått mange kommentarar på kor fint både huset og tunet har blitt.

- Det er alltid kjekt å få høyra slikt. Dessutan syntes med det var flott av Teknisk etat å venta med gravinga her til kunstutstillinga var over, avsluttar Landa.

